
   Шеллемесĕр пур вăя

Çамрăк чух ĕçлерĕм.

Пушă вăхăта сая

Ярса ирттермерĕм.

Пурри хутшăнтăр тесе

Пĕртте ӳркенмерĕм.

Турă парасса кĕтсе

Ларма çитеймерĕм.

Укçа-тенкĕллĕ пулма

Кĕнеке те тытрăм.

Перекетлĕн мулăма

Çумне хушса пытăм.

Ах, анчах та самана

Улшăнса арканчĕ.

Ăмăрт кайăк сарăлса

Çӳлтен вĕçсе анчĕ.

Самана улшăннăран

Пĕтрĕ пур патшалăх.

Пухса пынă укçаран

Тăрса юлчĕ халăх.

Çĕн патшалăх — хăй хурах

Халăха çаратрĕ.

Хăварса укçасăрах

Тулласа пăрахрĕ.

Ĕлĕкхиллех тăрмашса

Пурнать хура халăх.

Сĕтлĕ тинĕсре ашса

Пурнать хăшĕ сарăх.

  